
Хакас тілінде орта пазары 

 

Хысхаҷах гласнайларны орта пазары 

Пірее сӧстерде ніске і, ы, у, ӱ тапсағлар чоохтаныста хысхарап парчалар, 

истілбин дее парыбысчалар. Сӧстің ӧӧнінде андағ хысхаҷах гласнайлар чарых 

таа, пӱлес тее истілчетселер, оларны килістіре букванаң пазарға чарадылча: 

ағырин, азыра, ибіре, табырах, тыло, пыро, хыро, иртіре, учура, пастыра, 

хоостыра, пастыра, сызыро. 

Мойын, орын, харын, килін, ирін, пурун, кӧгіс — пу паза оларға тӧӧй 

пӱдістіг сӧстерде, оларға тартылғы форманың хозымнары хозылза, сӧс ӧӧнінің 

ікінҷі, чабых слогындағы хысха гласнайлар чоохтаныста тӱс халчалар. Пічікте 

ідӧк пазылбинчалар: 

мойын  орын  харын килін  ирін  кӧгіс 

1с. мойным  орным харным килнім ирнім  кӧксім 

2с. мойның  орның харның килнің ирнің  кӧксің 

3с. мойны  орны  харны килні  ирні  кӧксі 

1с. мойныбыс орныбыс харныбыс килнібіс ирнібіс кӧксібіс 

2с. мойныңар орныңар харныңар килніңер ирніңер кӧксіңер 

3с. мойнылары орнылары харнылары килнілері ирнілері кӧксілері 

 

Гласнайларның алызии 

Глаголның ӧӧні гласнайға тоозылчатса, пірее хозымнарның алнында сӧс 

тӱгенҷізіндегі гласнай тапсағ И тапсағнаң алыс парча. Андағ И тапсағ, пӱткен 

пӱдізінең сығара узун даа чоохталчатса, пічікте пір И букванаң пазылча. 

Сӧс тӱгенҷізінде гласнай тапсағ И тапсағнаң алыс парча паза ідӧк пір И 

букванаң пазылча глаголның мындағ формаларында: 

полар туста: 

ойна — ойним, ойнирбын, ойнирзың, ойнир; 

сӧле — сӧлим, сӧлирбін, сӧлирзің, сӧлир; 

тазы — тазим, тазирбыс, тазирзар, тазирлар; 



узу — узим, узирбын, узирбыс, узирзың, узирзар, узирлар; 

ті — тим, тирбін, тирзің, тирбіс; 

кирі — кирим, кирирбін, кирирзің, кирир, кирирбіс, кирирзер, кирирлер; 

іле нимес формада: ойна — ойнирға, сӧле — сӧлирге, тазы — тазирға, узу 

— узирға, ізі — ізирге, тіле — тілирге, чі — чирге, кирі — кирирге; 

пірге деепричастие формазында: ойна — ойни, кӧгле — кӧгли, сана — сани, 

хата — хати, таны — тани, узу — узи, тіле — тіли, чі — чи, кирі — кири. 

 

Согласнайларның алызии 

Сӧс тӱгенҷізіндегі туных согласнай, ол сӧске гласнайдаң пасталчатхан 

хозым хозылып, ікі гласнайның аразында пол парза, позына тӧӧй ӱнніг 

согласнайға айлан парча. Андағ ӱнніг согласнай тапсағ пічікте килістіре ӱннігӧк 

согласнай букванаң пазылча. 

П тапсағ ӱнніг согласнай Б тапсаға айлан парча: 

а) кип — кибі, суруп — сурубы, чӧп — чӧбі, сап — сабы; 

б) тап — табығ, табыл, табар, табарға; чап — чабығ, чабых, чабыл, 

чабарға. 

Т тапсағ ӧӧнінде ӱнніг Д тапсаға айлан парча. Пірее ле сӧстерде ӱнніге 

айланмин халча. Пічікте хайзы даа килістіре букванаң пазылчалар: 

а) ат — ады, ада, чиит — чииді, ханат — ханады, от — оды; 

б) тут — тудығ, тудым, тудыларға, тударға, 

чат — чадығ, чадых, чадарға, 

пӱт — пӱдін, пӱдір, пӱдірерге, 

чит — чидіг, чидерге. 

Т тапсағ ӱнніг согласнайға айланмин халча мындағ сӧстерде: 

ат — атарға, атыс, атығҷы, атып, атызарға; 

хат — хатығ, хатарға, хатып; 

ут — утыс, утырыс, утырарға, утарға; 

ӧт — ӧтіг, ӧтік, ӧтерге, ӧтігерге; 

хата — хати, хатирға; 



пат — патығ, патарға; 

хат — хаты (karısı). 

Сӧс тӱгенҷізіндегі С тапсағ чоохтаныста пірде ӱнніг З тапсағнаң, пірде Ч 

тапсағнаң алыс парча (ізік ас — ізік азарға). Орфографияда чарадылча З 

букванаң пазарға: 

ас — азых, азыран; 

ас — азых, азарға; 

сис — сизіг, сизік, сизін, сизерге; 

кӧс — кӧзерге, кӧзірерге; 

кис — кизерге, кизіре паза ан.п. 

Сӧс тӱгенҷізіндегі К, Х тапсағлар, ікі гласнайларның аразында пол 

парзалар, ӧӧнінде постарына тӧӧй ӱнніг Г, Ғ тапсағларнаң алыс парчалар. 

К, Х тапсағларның Г, Ғ тапсағларнаң алысчатханы пічікте килістіре 

букваларнаң таныхытылча: 

а) ух — уғы, чух — чуғы, пӱк — пӱгі, кӧк — кӧгі, соох — сооғы, чоох — чооғы, 

сӧӧк — сӧӧгі, киик — киигі, ниик — ниигі, ээк — ээгі; 

б) таңах — таңағас, пазах — пазағас, кӧнек — кӧнегес,  кизек — кизегес, 

кӧӧк — кӧӧгес, ниик — ниигес; 

в) учух — учуғарға, учуғыс, учуғып, 

хах — хағарға, хағыларға, 

тӧк — тӧгерге, тӧгілерге, 

пірік — пірігерге, пірігіс. 

